ՀԻՄՆԱՎՈՐՈՒՄ
«Հայաստանի Հանրապետության կառավարության 2010 թվականի մարտի 4-ի թիվ 198-Ն որոշումն ուժը կորցրած ճանաչելու մասին» ՀՀ կառավարության որոշման ընդունման 
1. Իրավական ակտի ընդունման անհրաժեշտությունը
Հայաստանի Հանրապետության կառավարության 2018 թվականի հունիսի 8-ի «Հայաստանի Հանրապետության կառավարության աշխատակարգը հաստատելու մաիսն» թիվ 667-Լ որոշմամբ սահմանվում են Հայաստանի Հանրապետության կառավարության  գործառույթների և լիազորությունների իրականացման ընթացակարգերը, այդ թվում՝ կառավարության գործունեության կազմակերպման, նախարարական կոմիտեների նիստերի և կառավարության նիստերի նախապատրաստման ու հրավիրման, որոշումների ընդունման և դրանց կատարման ընթացակարգերը և Հայաստանի Հանրապետության վարչապետի աշխատակազմի ղեկավարի 2019 թվականի մարտի 28-ի «Հայաստանի Հանրապետության վարչապետի աշխատակազմի ներքին գործավարության կարգը հաստատելու» և Հայաստանի Հանրապետության  կառավարության  աշխատակազմի  ղեկավարի  2011  թվականի դեկտեմբերի 22-ի «Հայաստանի  Հանրապետության  կառավարության  աշխատակազմի  ներքին  գործավարության կարգը  հաստատելու  և Հայաստանի  Հանրապետության կառավարության  աշխատակազմի  ղեկավարի 2008 թվականի օգոստոսի 1-ի N 367-Լ ու 2010 թվականի ապրիլի 9-ի N 82-Լ հրամաններն ուժը կորցրած ճանաչելու մասին» N 725-Լ հրամանն ուժը կորցրած ճանաչելու մասին» N 210-Ա հրամանով սահմանվում են Հայաստանի Հանրապետության վարչապետի աշխատակազմի ներքին գործավարության կազմակերպումն ու իրականացումը: 

Վերը նշված իրավական ակտերով արդեն իսկ կարգավորված են «Հայաստանի Հանրապետության կառավարության գործավարության կարգը հաստատելու մասին» N 198-Ն որոշման կարգավորման առարկան:

Միևնույն ժամանակ «Հայաստանի Հանրապետության կառավարության գործավարության կարգը հաստատելու մասին» N 198-Ն գործող որոշման համար, որպես լիազորող նորմ է նշված Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագիրը, որն այլևս չի գործում:
2. Առաջարկվող կարգավորման բնույթը 

Նախագծով առաջարկվում է ուժը կորցրած ճանաչել Հայաստանի Հանրապետության կառավարության 2010 թվականի մարտի 4-ի «Հայաստանի Հանրապետության կառավարության գործավարության կարգը հաստատելու մասին» N 198-Ն որոշումը:
3. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Վարչապետի աշխատակազմի կողմից:
ՏԵՂԵԿԱՆՔ
«Հայաստանի Հանրապետության կառավարության 2010 թվականի մարտի 4-ի թիվ 198-Ն որոշումն ուժը կորցրած ճանաչելու մասին» ՀՀ կառավարության որոշման ընդունման  կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
«Հայաստանի Հանրապետության կառավարության 2010 թվականի մարտի 4-ի թիվ 198-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ
«Հայաստանի Հանրապետության կառավարության 2010 թվականի մարտի 4-ի թիվ 198-Ն որոշումն ուժը կորցրած ճանաչելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մասին

«Հայաստանի Հանրապետության կառավարության 2010 թվականի մարտի 4-ի թիվ 198-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:
